
HIGHLIGHTS:

¢ Pasukan Debat UiTM Mukah Terus Unggul di Pertandingan Debat Piala Rektor

e Program Kerjaya Pertanian dalam Industri Sagu

» UiTM Mukah Rakan Strategik Utama Jom Masuk U (JMU) 2024 Zon Sarawak II, Sibu

 Impact Digital Community Tourism (IDCT) Mini Showcase

e SULAM AGAI09: Ke Arah Memperlengkap Kebolehpasaran Pelajar ATI122 Dengan Aktiviti Khidmat Komuniti

AND ARTICLES

LAWATAN RERJA PUSAT PENGAJIAN SAINS, PERLADANGAN
DAN AGROTERKNOLOGI (PPSPA) KE UNIVERSITI PUTRA
MALAYSIA (UPM) & THE AGRICULTURE, HORTICULTURE
AND AGRO-TOURISM (MAHA) EXHIBITION 2024

Penulis: Nurain Johar, Ts. Mohd Hafizz Wondi, Nurul Syahirah Mansur

dan Muhamad Syukrie Abu Talip

Lawatan kerja Pusat Pengajian Sains Perladangan
dan Agroteknologi (PPSPA) ke Universiti Putra
Malaysia (UPM) dan The Agriculture, Horticulture,
and Agro-Tourism (MAHA) Exhibition 2024 telah
diadakan pada 10-12 September 2024. Ia
merupakan  satu  inisiatif  penting  untuk
meningkatkan pengetahuan dan kemahiran

pensyarah dalam bidang perladangan dan
agroteknologi. Delegasi PPSPA telah disambut oleh
Dr. Sarah Baharudin, yang mewakili Ketua Jabatan
Sains Tanaman, UPM, serta Profesor Madya Dr.
Yuzine Esa, yang mewakili Ketua Jabatan
Akuakultur, UPM.

Pensyarah PPSPA bergambar kenangan bersama barisan pensyarah
Jabatan Sains Tanaman, UPM selepas selesai lawatan makmal

Lawatan kerja selama dua hari di UPM ini turut diisi
dengan sesi perbincangan meja bulat bagi
mendapatkan  pandangan  pakar  mengenai
kurikulum yang ditawarkan serta kebolehpasaran
alumni pelajar diploma ATI12 dan ATN7 yang kini
melanjutkan pengajian peringkat ijozah di UPM.
Maklum balas ini dilihat sebagai input penting
memandangkan  FPA  di  Kampus  Mukah
merupakan Pengurus Utama (PU) bagi dua
program diploma UiTM iaitu ATI7/ATI27 dan
ATI2/ATI22.

Sesi perbincangan diadakan antara FPA Kampus Mukah dan
wakil Jabatan Akuakultur UPM

Sesi lawatan makmal yang turut terkandung
dalam tentatif program kali ini diadakan bagi
meninjau instrumen dan fasiliti serta
membincangkan potensi kerjasama penyelidikan
antara kedua-dua pihak IPTA terlibat. Pada hari
terakhir lawatan, para peserta telah mengunjungi
ke Pameran MAHA, yang memberikan
pendedahan  praktikal  kepada  pensyarah
mengenai aplikasi teknologi pertanian terkini
melalui demonstrasi dan pameran oleh agensi
awam dan swasta yang mengambil bahagian.
Diharapkan lawatan ini akan menjadi pemangkin
kepada lebih banyak inisiatif yang memacu
kemajuan dan kecemerlangan akademik dalam
bidang perladangan dan agroteknologi pada
masa hadapan. Peserta diharapkan dapat
mengintegrasikan pengetahuan dan inovasi
yang diperoleh daripada lawatan ini ke dalam
kurikulum pengajaran di UiT™M untuk
meningkatkan kualiti pendidikan dan penyediaan
graduan yang lebih kompeten dalam bidang
perladangan dan agroteknologi.

